Un proxecto realizado no Centro: "O lugar onde vivimos"

1. Punto de partida
   No colexio estábanse levando a cabo moitas actividades diferentes e sistemáticas relacionadas co noso entorno :

· Co motivo da celebración das LETRAS GALEGAS,  todos os anos,  a Unidade Veciñal "OLMO" en colaboración con outras entidades, organiza, ademais de Encontros culturais e Xogos populares, unha Mostra artesanal á que asistimos con todo o alumnado do colexio.
· Comezamos a realizar no centro un proxecto  de Xogos Populares. 

· Visitas guiadas ás Fragas do Eume nas diferentes estacións do ano.
· Elaboración de Maios e cantigas típicas da zona.
· A Asociación Galega da Froita Autóctona do Eume (AGFA) ponse en contacto co  Centro para pedir a nosa colaboración nunha plantación de especies autóctonas de mazás no recinto exterior do colexio.

· Proxecto sobre os castelos, Castelo de Andrade.

· Ademais recibimos na Biblioteca un material didáctico moi interesante  elaborado polo colexio oficial de arquitectos de Galicia titulado, Proxecto Terra “O lugar onde vivimos”.

   Para dar sentido e coherencia a todas estas actividades relacionadas co lugar onde vivimos, dende a biblioteca, pareceunos un bo punto de partida para un Proxecto Documental Integrado.

   O primeiro era darlle un marco teórico, había profesores que nunca traballaran por proxectos.  Empregamos un material de Rosa Piquín que chegara ás nosas mans a través dunhas xornadas de Bibliotecas Escolares e que nos pareceu moi interesante para distribuír entre o profesorado:
Brevemente:  Rosa Piquín explica que os  proxectos Documentais Integrados  son pequenos traballos de investigación nos que o alumnado traballa directamente coa documentación (con independencia do soporte) aprendendo a aprender e a traballar autonomamente.
Proxecto:
O traballo en base a proxectos implica unha filosofía educativa centrada no alumno, poñendo o acento nos procedementos pero sen descoidar en ningún momento os contidos.

Algúns dos aspectos máis relevantes do traballo por proxectos son a aprendizaxe significativa e o traballo colaborativo.
.
Documental:
Saber localizar a información

Tratar a información,

Comunicar a información

Integrado: 

Nestes proxectos documentais promóvese a implicación de todas as áreas do

coñecemento , empregando tanto libros de ficción como de coñecemento e outro tipo de documentos.

Ademais supoñen a participación de todo o profesorado e ás veces da

Comunidade Educativa (pais, docentes, asociacións…) e a

colaboración con outras bibliotecas escolares e coa  biblioteca pública máis

próxima.
2.  Que pretendemos con este proxecto?

Dende a Biblioteca pretendemos que o alumnado chegue ao coñecemento do lugar onde vive  fomentando a habilidade de Alfabetización en Información-ALFIN: 
Que aprendan a localizar información, seleccionar os documentos, lectura da                                              información, tratamento desa información (buscar, ler, resumir, esquematizar, reescribir..) e comunicación desta información empregando distintos medios. 
Parécenos tamén importante ensinar ao alumnado a citar correctamente as fontes bibliográficas e valorar a presentación dos traballos.
Tamén pensamos onde e de que maneira encontrar información (oral, escrita, audiovisual, gráfica, por Internet, na casa, na biblioteca pública, na biblioteca do cole...) e con quen nos  informamos (pais/nais, avós/avoas,  expertos...) intentamos que as fontes de información sexan diversas:  persoais, de tipo gráfico, visual, plástico...

Pretendemos apoiar as didácticas específicas das distintas áreas implicadas.
· Lingua, coa  lectura comprensiva de  textos de índole variada e en múltiples soportes, así como a expresión escrita.                      
· Coñecemento do Medio, charlas de expertos,  unha charla na Biblioteca do Centro sobre o noso parque natural e os espazos naturais galegos. Unha representante da Cooperativa de Educación Medio ambiental de Culleredo,  impartiu unha charla na biblioteca, falounos dos Espazos Naturais Protexidos de Galicia e mostrounos unha presentación con moita información e fotos moi fermosas destes Espazos Naturais. 
Adquirimos títulos como: Guía dos camiños do Eume, Os bolechas: As fragas do Eume, os castelos, o castelo de Andrade, guías de Pontedeume, planos e folletos da zona aportados polo concello… Programamos visitas guiadas ao castelo, as fragas, as distintas parroquias e a vila de Pontedeume. (Información de todas estas actividades no blog)
· Artística, realizamos actividades plásticas e musicais e representacións teatrais 

             realización de  murais e carteis. Gloster, mural dixital (todo recollido  no blog     

             da biblioteca)    
· Educación Física, o alumnado practica xogos populares propios da zona: bólas, zancos, chapas… Adquirimos o libro de Antón Cortizas: “Chirlosmirlos, enciclopedia dos xogos populares”. Visita co alumnado ao colexio da Capela, onde levan moito tempo traballando os xogos populares.                               
· O  traballo das competencias básicas de TIC (saber crear unha carpeta, 

            utilizar o procesador de textos, gardar documentos, capturar imaxes e

            inserilas, utilizar o navegador, empregar o correo electrónico, empregar unha

            WEBQUEST…) 
            Elaboramos dúas webquest: “As fragas do Eume”  e  Hábitos Saudables
            e unha actividade Lim: “O neno Maio”
            O alumnado de 3º ciclo elabora un power point titulado: “A nosa plantación”e 
            Un mural dixital: “No corazón da mazá” Xoán Farias.
Pretendemos a implicación das familias e de colectivos e institucións da nosa zona:
En relación ás familias: Mochilas Viaxeiras, guías de lectura, Lecturas compartidas de contos de tradición oral con avós e avoas, colaboración na preparación da “Festa da froita autóctona do Eume”celebrada no colexio e nos Xogos Populares.
Colaboración coa Biblioteca Pública Municipal, con AGFA(Asociación Galega da Froita Autóctona do Eume) e coa Aula da Natureza das Fragas do Eume.
            3.-  Aspectos Organizativos

-Os agrupamentos

Diferentes tipos de agrupamentos: 
Gran grupo para as lecturas colectivas, as representacións, conferencias…
Pequeno grupo para xogos, actividades plásticas, lecturas en pantalla …

Individual para as lecturas dos distintos textos (tanto libros de

ficción como de coñecemento.
-Os espazos

Empregamos as aulas, a biblioteca escolar, o corredor para exposicións temporais, o recanto dos contos, a sala de usos múltiples e o recinto exterior e visitas ao entorno .

-Os recursos:
“PROYECTOS DOCUMENTALES INTEGRADOS: EN QUÉ CONSISTEN Y FASES DE ELABORACIÓN”. Rosa Piquin

Biblioblog:  http://biblioandrade.blogspot.com.es/
Galeblog: http://galeandrade.blogspot.com.es/
Páxina web do centro: http://www.edu.xunta.es/centros/ceipandrade/
Páxinas Web que forman parte do apartado Proceso- recursos das WebQuest elaboradas para o alumnado de 5º e de 6º.

Proxecto Terra, Colexio Oficial de Arquitectos de Galicia

DVD e vídeos sobre a nosa zona.
Cds de Audio: Cantigas de Maios de Pontedeume.
Tamén recursos aportados pola BPM, AGFA, Aula da Natureza Fragas do Eume e Concello.
          4.-  Avaliación

O alumnado valorou nas aulas cos titores, os libros lidos con motivo de este Proxecto. tamén manifestaron cales foron as actividades que máis lles gustaron.
Iso no  que se refire a todo o alumnado do centro que participou no proxecto

xa que o alumnado de 5º  6º que participou máis activamente no desenrolo do Proxecto documental, fixeron a avaliación a través das propias WQ, no seu apartado avaliación seguindo os criterios previamente establecidos.
Polo que se refire ao profesorado:

· Valoramos a selección dos recursos postos ao alcance do alumnado participante no proxecto.
· A temporalidade.
· O proceso de tratamento e comunicación da información por parte do alumnado.

A nosa participación directa no proxecto como mediadores:
· Dirixindo o emprego dos buscadores web.
· Analizando os contidos e fiabilidade das páxinas Web seleccionadas.
· Supervisar coidadosamente o tratamento da información que fai o alumnado (ler, resumir, esquematizar, reescribir…)
· Insistir en  facer actividades de comunicación da información que o alumnado ía obtendo.
A avaliación por parte das familias, a través dos comentarios nos cadernos das Mochilas viaxeiras .
